
				এই পাতাটির মুদ্রণ সংশোধন করা প্রয়োজন। 
কাশীধামে স্বামী বিবেকানন্দ
কিছুই মানিতেন না, প্রত্যেক অন্তরাষের মূলোৎপাটন করি।
নূতন পন্থা স্থাপন করিতেন, অপরদিকে আবার আঁহার হৃদয়
তেমনি কোমল ছিল। এক সময়ে তিনি বলিয়াছিলেন যে,
“দোহনকালে দুগ্ধে যে বুদবুদ উঠে, তাহাও অতি কঠিন,
তাহাতেও অঙ্গুলি কাটিয়া যাইভে পারে, ইহাও সম্ভব,
কিন্তু রাধিকার যে প্রেমােচ্ছাস, তাহা দুগ্ধ-বুদবুদ অপেক্ষাও
কোমল হইয়া পড়িত।” আর সে ব্যক্তি নয়, আর সে ভাব
নয়! শােকাতেব সহিত শােকাত হইতেন, ক্লিষ্টের সহিত
ক্লিষ্ট হইতেন।
দার্জিলিং অবস্থান কালে একদিন তিনি প্রাতে বায়ু
সেবনার্থে পরিভ্রমণ করিতেছিলেন। শরীর সুস্থ। প্রাতে
কিঞ্চিৎ জলযােগও করিয়াছেন, এবং হর্ষিত মনে দুই তিনটি
লোক সঙ্গে লইয়া গিরি-সৌন্দর্য দেখিতে দেখিতে ধীর পদ-
সঞ্চারে বিচরণ করিতেছেন। সময়ে এক ভুটিয়া
স্ত্রীলােককে পৃষ্ঠদেশে গুরুভার বহন করিয়া যাইতে দেখিতে
পাইলেন। হঠাৎ তাহার পায়ে হোঁচট লাগাতে পৃষ্ঠস্থিত ভার
পড়িয়া গেল এবং তাহার পাজরায় আঘাত লাগিল। স্বামিজী
দূরে ছিলেন, অনিমেষ নেত্রে তাহা লক্ষ্য করিলেন ; আর পদ-
বিক্ষেপ করিতে পারিলেন না। মুখের ভাব স্থির হইয়া রহিল।
অল্পক্ষণ পরে তিনি কাতারে বলিয়া উঠিলেন, “বড় ব্যথা
লেগেছে, আর যেতে পারছি না।” পার্থস্থিত বালকেরা জিজ্ঞাসা
করিল, “স্বামিজী, কোথায় ব্যথা লেগেছে। তিনি তাহার
এমন

